ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը և ակնկալվող արդյունքը.
	Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 24-րդ կետի պահանջները` գնումների համակարգողին է ներկայացվել Երևան քաղաքի Տիգրան Մեծ 4 հասցեում գտնվող վարչական շենքի վերանորոգման աշխատանքների ձեռքբերման գնման հայտը:
Համաձայն 05.02.2024թ․ կնքված N ՏԿԵՆ-ՀԲՄԱՇՁԲ-2023/5-1 պետական գնման պայմանագրի (այսուհետև՝ Պայմանագիր)՝ «ՀՀ ք․ Երևան, Տիգրան Մեծի 4 հասցեում գտնվող Պետական գույքի կառավարման կոմիտեի շենքի վերանորոգում» աշխատանքները իրականացվելու են  «Մանուկյան Շին» ՓԲ ընկերության (այսուհետև՝ Կապալառու) կողմից: 
«Մանուկյան Շին» ՓԲ ընկերությունը 04․04․2024թ․ թիվ 2570-2024 գրությամբ (գրությունը կցվում է) դիմել է Պետական գույքի կառավարման կոմիտեին (այսուհետ՝ Կոմիտե) տեղեկացնելով, որ 2024թ․ փետրվարի 05-ի ՊԳԿԿ-ԳՀԱՇԾԲ–2024/1-1 պայմանագրի շրջանակներում Կոմիտեի վարչական շենքում վերանորոգման աշխատանքները սկսելու ժամանակ ի հայտ են եկել անհամատեղելի աշխատանքներ հետագա վերանորոգման աշխատանքներն իրականացնելու համար, մասնավորապես՝ միջնորմերը տեղադրված են մանրահատակի վրա, ամրանավորված չեն, դռներում չկան բարավուներ և այլն։ 
  Սույն թվականի ապրիլի 08-ի թիվ 04/13.3/2160-2024 գրությամբ (գրությունը կցվում է) Կոմիտեն դիմել է  «Կապիտալ Փրոջեքթ» ՍՊ ընկերությանը՝ 31.01.2024 թվականին կնքված ՊԳԿԿ-ՄԱԾՁԲ-2024/2 ծածկագրով «Պետության կարիքների համար հեղինակային հսկողության ծառայությունների մատուցման» պետական գնման պայմանագրի շրջանակներում  նախագծում կատարել փոփոխություններ և ներկայացնել Կոմիտե։ 
2024թ․ ապրիլի 11-ին Կոմիտեի պատասխանատու ստորաբաժանման, «Մանուկյան Շին» ՓԲԸ-ի, «Կապիտալ Փրոջեքթ» ՍՊԸ-ի և Ա/Ձ Վ․ Կնյազյանի  մասնակցությամբ կազմվել է «ՀՀ ք․ Երևան, Տիգրան Մեծի 4 հասցեում գտնվող պետական գույքի կառավարման կոմիտեի շենքի վերանորոգման աշխատանքների ընթացքի վերաբերյալ» արձանագրություն (արձանագրությունը կցվում է)՝ ելնելով ուսումնասիրությունից պարզվել է, որ շենքը կառուցվել է 1970-ական թվականներին և միջնապատերի քանդման աշխատանքներից հետո պարզվել է, որ աշխատանքային նախագծով նախատեսված որոշ աշխատանքներ հնարավոր չէ իրականացնել և անհրաժեշտ է փոխարինել այլ աշխատանքներով և լուծումներով։
«Կապիտալ Փրոջեքթ» ՍՊ ընկերության կողմից  ներկայացվել է լրամշակված նախագծանախահաշվային փաստաթղթերի փոփոխված տարբերակը, ավելացվող աշխատանքների միավոր գների հաշվարկը, փոփոխված ծավալաթերթ նախահաշիվը, շինարարության ժամկետը՝ 120 օր և փորձաքննության եզրակացությունը։
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 3-րդ, 57-րդ կետերը և այն հանգամանքը, որ Երևան քաղաքի Տիգրան Մեծ 4 հասցեում գտնվող վարչական շենքի վերանորոգման աշխատանքների ձեռքբերման նպատակով՝ ՀՀ ՏԿԵՆ պետական գույքի կառավարման կոմիտեի և «Մանուկյան շին» ՍՊԸ-ի միջև՝ 2024 թվականի փետրվարի 5-ին կնքված կապալային աշխատանքների կատարման  N ՊԳԿԿ-ԳՀԱՇՁԲ-2024/1-1 ծածկագրով գնման պայմանագրում, աշխատանքների  փոխարինումն այլ բնութագրեր ունեցող աշխատանքներով միասին գումարային արտահայտությամբ կազմելու են պայմանագրի գնի 44,7 տոկոսը՝ նախագծով առաջարկվում է թույլատրել ՀՀ ՏԿԵՆ պետական գույքի կառավարման կոմիտեին չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված աշխատանքների փոխարինման պայմանագրային գնի տասնհինգ տոկոսի սահմանաչափի պահանջը, ինչպես նաև սահմանել աշխատանքների փոխարինումն այլ բնութագրեր ունեցող աշխատանքներով՝ միասին գումարային արտահայտությամբ պայմանագրի գնի 44,7 տոկոսի չափով: 
2024 թվականի փետրվարի 5-ին կնքված կապալային աշխատանքների կատարման պայմանագրի արժեքը կազմում է 41․293․768 (քառասունմեկ միլիոն երկու հարյուր իննսուներեք հազար յոթ հարյուր վաթսունութ ) ՀՀ դրամ, ներառյալ ԱԱՀ-ն: Գինը ներառում է Կապալառուի կողմից իրականացվող բոլոր ծախսերը: 
Նախագծով առաջարկվող համադրումները կատարվելու դեպքում 2024 թվականի փետրվարի 5-ին կնքված կապալային աշխատանքների կատարման N «ՊԳԿԿ-ԳՀԱՇՁԲ-2024/1-1» ծածկագրով պայմանագրի արժեքը մնում է անփոփոխ:
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է ՀՀ ՏԿԵՆ պետական գույքի կառավարման աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավականակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:



